
«Եվրոպայի այն ժամանակների միակ հերոսը». այսպես է  Ռոմեն Ռոլանը նկարագրել առաջադեմ մարդկության ներկայացուցիչներից մեկին՝ նորվեգացի բևեռախույզ և հումանիստ Ֆրիտյոֆ Նանսենին: Պետք է նշել, որ այս բնութագրումը իրավամբ տալիս է մեծ մարդու էության ողջ գնահատականը:
Մեր բազմադարյան պատմության ընթացքում շատ քիչ են եղել  մարդիկ, որոնք անկեղծ կարեկցանքով են լցված եղել հայ ժողովրդի նկատմամբ, երբ աշխարհն առաջնորդվում էր «բաժանի՛ր, որ տիրես» ամենաարդիական գաղափարով: Հենց այդ ժամանակ մարդկային հասարակության մեջ երևում են դեռ այնպիսի անհատներ, որոնք ամենից վեր էին դասում մարդկային կյանքն ու ապրելու՝ ի վերուստ տրված իրավունքը:
Մեր օրերում թերևս անհրաժեշտություն է դարձել, որ հասարակությունը տեղյակ լինի այնպիսի հայասեր անհատների գործունեությանը, որոնք չնայած պատկանում են հայերին մշտապես միայն խոստումներ տվող արևմտյան ժողովուրդներին, այնուամենայնիվ ձգտել են հստակ օգնություն ցուցաբերել հայությանը: 
Հայ իրականության մեջ շատ են այն անհատները, որոնք ուսումնասիրել և այժմ էլ ուսումնասիրում են Նանսենի գործունեությունն իր կողմերով: Արժանի է հիշատակել պատմաբան Մակիչ Արզումանյանին նրա «Նանսենը և Հայաստանը» գիրքը ամենայն մանրամասնությամբ ներկայացնում է Նանսենի հայանպաստ գործունեությունը, տալիս է նրա անձնվեր աշխատանքի գնահատականը
: Այս գիրքը ամբողջապես ներկայացնում է մեծ մարդասերի՝ հայ ժողովրդի հետ ունեցած առնչությունների շղթան՝ մասնավորապես նրա այցը Հայաստան, պայքարն Ազգերի Լիգայում, ինչպես նաև ներկայացրել է Նանսենի կենսագրության ուշագրավ հատվածները:
Նմանատիպ փաստերի ներկայացման առումով կարևոր է նաև Հ. Մելիքսեթյանի «Հայրենիք- Սփյուռի առնչությունները և հայրենադարձությունը»
 և «Արևմտահայերի բռնագաղթը և սփյուռքահայերի հայրենադարձությունը Սովետական Հայաստան»
 աշխատությունները: Այստեղ չնայած, որ հեղինակը հիմնականում անդրադառնում է հայ գաղթականների իրավիճակին և հայրենադարձությանը, այնուհանդերձ կարևոր անդրադարձ է կատարում մեծ մարդասերի հայանպաստ գործունեության առանցքային հատվածներին:

Նանսենի գործունեությանը վերաբերող առանձին հոդվածներ լույս են տեսել նաև տարբեր տարիներին հրապարակված:
 Նանսենի գործունեությանը, կենսագրությանը և հետազոտական աշխատանքներին անդրադարձել են նաև ռուս հեղինակներ: Նրանցից է Գ. Տազանովը, որը իր «Ֆրիտյոֆ Նանսեն» գրքում տալիս է մեծ մարդասերի կենսագրությունը,  նրա անցած ողջ փառավոր ուղին մինչև կյանքի վերջը
:
Նանսենի մյուս՝ փառաբանվող աշխարհագրական-հետազոտական գործունեությանն է անդրադարձել անգլիացի աշխարհագրագետ Էդուարդ Շեկլտոնը իր  «Ֆրիտյոֆ Նանսեն հետազոտողը» գրքում
:

 Նանսենի գործունեության, նրա մտորումների և Նանսեն անձի մասին ընդհանրապես մեզ անթերի կերպով ներկայացնում է Նանսենի դուստրը Լիվ Նանսեն-Հոյերը իր «Книга об отце» գրքում, որտեղ արժանավոր հոր արժանավոր զավակը գրքի հայանվեր բաժնում լուսաբանում է Նանսենի հոգևոր կապը հայ ժողովրդի հետ
: Նրա գիրքը խոշոր ավանդ է պատմության ամենածանր շրջանի լուսաբանման և Նանսենագիտության ասպարեզում:

Այսօր էլ շարունակվում են ուսումնասիրությունները Նանսենագիտության բնագավառում և այդ առումով վիթխարի է Նանսենյան հիմնադրամի կատարած աշխատանքը: Այդ հիմնադրամը ակտիվ գործունեություն է ծավալում մեծ մարդասերի անունը վառ պահելու համար, թարգմանում տարբեր գրքեր, հրատարակում նոր աշխատություններ Նանսենի մասին: Իր կատարած մեծ աշխատանքով հատկապես արժե հիշատակել հիմնադրամի տնօրեն Ֆելիքս Բախչինյանին, որը մեծ աշխատանք է կատարում Նանսենագիտության զարգացման համար: Նա բարձր է գնահատում Նանսենի անթերի նվիրվածությունը հայությանը, նրա պայքարը հայ դատի արդարացի լուծման համար և իր «Հայ դատի հենասյունը»
 գրքում կանգ է առնում Նանսենի այն մտքի վրա, որ հայ դատը շանս է մարդկության մաքրագործման համար:
Մեծ հումանիստի գործունեության ուսումնասիրությունները կարծես լրացվում է հենց իր՝ Նանսենի կողմից Հայաստանին վերաբերող իր հիմնական աշխատանքների միջոցով՝ «Խաբված ժողովուրդ»
 և «Մերձավոր Արևելքը և Հայաստանը»
, որտեղ արտացոլված են դրվագներ մեր պատմությունից, ինչպես նաև Նանսենի վառ տպավորությունները ստացած մեր երկրից:

ՈՒսումնասիրելով Նանսենի գործունեությունը, ծանոթանալով նրա գաղափարներին՝ հաստատ կարող ենք նշել, որ նրա գաղափարները և ծրագրերը չեն հնացել, դա ցույց է տալիս այս օրվա քաղաքական իրադրությունն աշխարհում: Հայ ժողովրդի՝ հատկապես եղեռնին և հայ գաղթականներին վերաբերվող շատ հարցեր, այսօր էլ նախկինի պես շատ քաղաքագետների և պետական գործիչների կողմից հորջոջվում են նախորդներից ոչ պակաս ցինիկորեն, ուստի Նանսենի գործունեության ուսումնասիրությունը քաղաքական որոգայթներում հզոր միջոց է համարվում պատմական արդարության վերականգնման դժվար ճանապարհին:
Այսօր, առավել քան երբևէ, արդիական է մեծ մարդասերի կյանքի ու գործունեության լուսաբանումն ու հանրայնացումը: Արցախյան վերջին պատերազմում թուրքական վայրագությունները և համաշխարհային հանրության <<բացակա>> վերաբերմունքը առավել հրատապ է դարձնում մարդկության խիղճը կրկին արթնացնելու , նրա ձեռքբերումները մարդու իրավունքների և հումանիզմի ոլորտում վերարժևորելու անհրաժեշտությունը: Ներկա  սերունդը պետք է լավ ճանաչի բոլոր ժամանակների մեծ հումանիստներին, որոնց կյանքն ու գործը լավագույն դաստիարակն են ցանկացած սերնդի:
ԳԼՈՒԽ 1
ՀԱՅ ԳԱՂԹԱԿԱՆՈՒԹՅԱՆ ՎԻՃԱԿԸ ՑԵՂԱՍՊԱՆՈՒԹՅՈՒՆԻՑ ՀԵՏՈ ԵՎ ՖՐԻՏՅՈՖ ՆԱՆՍԵՆԻ ՀԱՅԱՆՊԱՍՏ ԳՈՐԾՈՒՆԵՈՒԹՅՈՒՆԸ
Դարեր շարունակ Հայաստանը ենթարկվել է հալածանքների, կոտորածների և աքսորի: Սակայն մեր ժողովրդի դժբախտությունների գագաթնակետն իրավմամբ համարվում է 20-րդ դարասկզբին թուրքական կառավարության կողմից իրականացված ցեղասպանությունը, որն անանցանելի հետք թողեց մեր ժողովրդի վրա: Այս ամենի արդյունքում հայ ժողովրդի մի ստվար հատված զրկվեց իր պատմական հայրենիքից՝ ապաստան որոնելով աշխարհի տարբեր հատվածներում: Նրանց մի մասն ապաստան գտավ իր հայրենիքի մի փոքր մասում՝ Արևելյան Հայաստանում, մի մասն էլ նախկին ցարական Ռուսաստանի տարածքում: Աշխարհի բոլոր հատվածներում հաստատված հայ գաղթականների դրությունը ծայրահեղ ծանր էր: Հայաստանի նորաստեղծ հանրապետությունը հնարավոր միջոցների էր գնում տարագիրների վիճակը փոխելու համար: Բազմահազար գաղթականները լցված էին ամենուր՝ փողոցներում , կիսաքանդ շինություններում, եկեղեցիների բակում և այլուր: Ամեն ուր գորշություն էր և թուրքական արյունոտ յաթաղանից մազապուրծ եզած հայության բեկորներ: Առանց այն էլ նրանց ծանր վիճակին, տարածվել էին տարբեր համաճարակներ՝ տիֆ, խոլերա, որոնք թուրքական թշնամության նման հետապնդում էին թշվառ մարդկանց՝ ամեն օր խլելով հարյուրավոր կյանքեր: Նրանց մյուս թշնամին էր հանդիսանում սովը, որը ևս դարձավ բազմաթիվ մարդկանց մահվան պատճառ: Հայաստանի Հանրապետությունը կարծես թե վերածվել էր գաղթականների հանրապետության: Այս տարիներին հայկական ողջ միջավայրը լցված էր գաղթականության տրամադրություններով. ամենուրեք լսվում էր գաղթականների ահասարսուռ պատմությունների նկարագրություններ, որոնք բացահայտում էին թուրքական արյունոտ յաթաղանի ողջ անխղճությունը: Այս շրջանում հայ գաղթականների շարքերը համալրվեցին: Հազարավոր մարդիկ, տեղահան լինելով, արժանացան գաղթական լինելու «բախտին»: Մասնավորապես քեմալականների կողմից 1920 թ. աշնանը զավթված Կարսի Կաղզվանի, Սուրմալուի և այլ շրջանների հայությունը տեղահան արվեց: Որոշակի տվյալներով ՀՀ-ում հայ գաղթականների թիվը հասնում էր 200.000-ի
:Նրանք զրկված էին կյանքի գրեթե բոլոր հնարավորություններից, ապրելու համար անհրաժեշտ բոլոր տարրական պայմաններից: Նույն իրադրությունն է, նաև աշխարհասփյուռ գաղթականների շրջանում: Այստեղ անձնական թշվառությանը միախառնված էին նաև օտարերկրացիների կողմից նրանց նկատմամբ իրականացվող անկարգություններին: Հատկապես Ադրբեջանում և Վրաստանում նրանք ենթարկվում էին մուսաֆաթականների և մենշևիկների հալածանքներին: Գաղթականներին միայն կօգներ կազմակերպված օգնությունը, հակառակ դեպքում արդյունքը կլիներ ուղղակի ցեղասպանությունից մազապուրծ եղած ժողովրդին մահվան ճիրաններում գցելը: Այս շրջանում գաղթականներից մահացան մոտ 180.000 մարդ
: Չնայած հաստատված իրադրությանը այնուամենայնիվ օրակարգային էր գաղթականությանն օգնելու հարցը: Այդ հարցով հատկապես մեծապես շահագրգռված էին մտավորականները, որոնք փորձում էին իրենց ուժերի չափով օգնություն կազմակերպել հայ գաղթականների համար:Ստեղծվել էին տարբեր բարեգործական ընկերություններ, որոնց օգնությունը խիստ աննշան ազդեցություն էր թողնում: Այդ կազմակերպություններից առանձնացնենք «Մեղու» ըներությունը, Հայ տիկնանց կոմիտեն, Ջուղայի, Ալեքսանդրապոլի, Կարսի եղբայրական օգնության կոմիտեները և այլն
:

 Այդ ժամանակահատվածը համընկավ տարածաշրջանում խորհրդային իշխանության հաստատմամբ և որոշ չափով այդ իշխանությունը կարողացավ քայլեր կատարել հայ գաղթականների վիճակը բարելավելու համար:Օրինակ ցարական կառավարությունը որոշակի միջոցներ ձեռնարկեց, որպեսզի հայ գաղթականների աշխարհասփյուռ հատվածը վերադառնա իր հայրենի օջախը: Մշակվեցին միջոցներ, ուղիներ այդ օգնություններն ամբողջացնելու համար: Վերադարձնողներին բարեգործական ընկերությունների կողմից տրվում էին վարկեր, սերմնացու,մի քանի տեղերում բացվեցին որբանոցներ, սննդակայաններ, հիվանդանոցներ և այլն: Մի շարք դեկրետներ ընդունվեցին աշխատավորների համար: Իսկ տարբեր բարեգործական ընկերությունների կողմից (ՀՕԿ, Ամերկոմ, Անգլկոմ) ներդրումներ էին կատարվում՝ ապահովելով որոշակի օգնություն: Գաղթականներին տրամադրում էին հագուստ, առաջին անհրաժեշտության պարագաներ: Նրանց միջոցներով հիմնվեցին որբանոցներ, որբանոցներից դուրս եկող մեծահասակ որբերի համար ստեղծվում էին աշխատելու պայմաններ և այլն: Իսկ ինչ վերաբերում է Հայաստանի կառավարող շրջանակներին, ապա նրանք գաղթականներին օժանդակելու հարցը հիմնովին դնում էին մեծ տերությունների վրա: Այդ տարիների երերուն քաղաքական իրադրության պայմաններում ոչ մի հնարավորություն չէր ստեղծվում հայ գաղթականների իրավիճակի բարելավման համար: Հայկական կառավարող շրջանակները շարունակում էին սին հույսեր կապել հատկապես Անտանտի երկրների օգնության հետ, դա այն դեպքում, երբ Անտանտի երկրները իրենց համարում էին Հայաստանի դաշնակից և իբր պատրաստակամ էին օգնելու իրենց «եղբայրներին»:
Այսպիսով, գաղթականների դրությունը Արևմտյան անտարբերության և հայկական կառավարության անկարողության պայմաններում օրըստօրե ավելի էր վատթարանում: Դա պայմանավորված էր նաև թուրքական կողմի տարածքային նոր նվաճումների հետ: Այս անգամ թուրքերը հարձակումները զարգացրեցին Արևելյան Հայաստանի ուղղությամբ:
Եվ այս ժամանակահատվածում, երբ հայ գաղթականներին օգնելու հարցը շատ հրատապ էր դարձել, իր բացարձակ հումանիստական գործունեությունը սկսեց ծավալել նորվեգացի մեծ բևեռախույզ և հումանիստ Ֆրիտյոֆ Նանսենը: «Նանսենը մեծ էր որպես բևեռախույզ, ավելի մեծ՝ որպես գիտնական, և էլ՛ ավելի մեծ՝ որպես մարդ»: Իզուր չէ, որ նրա մասին այդպես համարձակ է արտահայտվել Հերալդ Սվերդրոպը:

Նանսենը ծնվել է 1961 թ. հոկտեմբերի 13-ին Քրիստիանիայի (1925 թվից Օսլո) Ստուրե-Ֆրոյեն կալվածքում: Նա մանկուց դրսևորել է բացարձակ հետաքրքրություն և սեր բնության ու գիտության նկատմամբ: Նա գտնում էր, որ «բնությունը ձևավորում է մարդու բնավորոիթյունը,  անտառային լռության մեջ ձեռք է բերվում ինքնուրույնություն , մարդը ձեռք է բերում ինքնիրեն ապավինելու ունակություն, ուրիշներից կախման մեջ չլինելու և բոլոր պայմաններում ինքն իրեն հոգ տանելու կարողություն »
: Նա մի քանի անգամ իրականացրեց հետազոտական արշավներ դեպի հյուսիսային բևեռ, իրականացրեց «Ֆրամով» իր հայտնի դրեյֆը, կտրեց  - անցավ Գրելանդիան: Չնայած նրան, որ նա երկար ժամանակ իր կյանքը նվիրել էր տարբեր հետազոտություններ կատարելուն և հայտնի բևեռախուզի պատվին էր արժանացել, այնուամեմայնիվ նա ավելի փառավորվեց իր վերջին տարիներին ծավալած մարդասիրական գործունեության շնորհիվ: Ճիշտ է, նրան շատ հաճախ դիվանագետների և քաղաքագետների հետ ունեցած իր հարաբերություններում «միամիտ» են համարել, բայց փաստ է, որ մարդկությունը շատ բան է պարտական հենց նրա նման միամիտ գործիչներին, և ոչ թե անմեղ մարդկանց արյունը խմող ոչ միամիտ գայլերին:Նա գտնում էր, որ անբարեխիղճ կառավարողների մեղքով է, որ ամբողջ աշխարհը լցվել է միլիոնավոր տառապյալ, սովահար, մահացող մարդկանցով: Նանսենի ողջ էությունը աղաղված էր մարդասիրությամբ: Ահա այդպես էր մտացում մեծ մարդասերը, երբ ծայրահեղ ծանր դրության մեջ էր գտնվում աշխարհի ամենատառապյալ ժողովուրդներից մեկը՝ հայ ժողովուրդը: Նա որպես կրթված մարդ, վաղուց գիտեր հայ ժողավրդի մասին, ծանոթ էր նրա պատմության հերոսական և եղերական էջերին:
Բազմախորհուրդ են Նանսենի խոսքերը.«Ինչ դժվար է հավատալ, որ որևէ մեկը կարող է ծանոթանալ այդ ժողովրդի պատմությանը՝ առանց խորապես ցնցվելու նրա մեծ ողբերգությունից»
:Խոսքը գնում է թուրքական ոճրագործությունների մասին, որոնք ծավալվեցին 20-րդ դարասկզբին: Նանսենը ցույց էր տվել, որ առաջին աշխարհամարտի տարիներին հայերի մասսայական բնաջնջումն իր մասշտաբներով ու դաժանությամբ գերազանցում էր մինչ այդ կատարված բոլոր կոտորածները: Նման եզրահանգումների էին եկել նաև շատ ու շատ այլ գործիչներ՝ տարբեր ազգերից: Նանսենի հայազգի մտերիմներից էր Նորվեգիայում ռուսական դեսպանության քարտուղար Լորիս-Մելիքովը: Նրանք համատեղ զբաղվել էին սիբիրյան ուսումնասիրություններով: Նանսենի մտերիմներից էր նաև Արշակ Սաֆրատյանը, որի հետ Նանսեն ծանոթացել էր Ազգերի լիգայում: Նանսենի հետ սերտ հարաբերությունների մեջ է եղել նաև Սիմոն Փիրումյանը՝ Ֆրանսիայում ԽՍՀՄ դեսպանության քարտուղարը: Այս գործիչները մեծապես աջակցել են Նանսենին իր հայանպաստ գործունեության շրջանակներում: Նանսենը իր՝ չքավորին օգնելու առաքելությունը սկսեց այն ժամանակ, երբ հայ ժողովուրդն ամենից շատ էր զգում դրա կարիքը: Դա այն ընթացքն էր, երբ տրվում էին անվերջ խոստումներ դաշնակիցների կողմից, որոնք իբր պետք է օգնեին իրենց փոքր դաշնակցին՝ Հայաստանին: Որոշակի քայլեր կատարվում էին, բայց դրանք մնում էին հիմնականում որպես ոչինչ չասող որոշումներ: Դրանցից էր Սևրի պայմանագիրը, որը ևս Եվրոպական շահամոլության հետևանքով չիրականացրեց հայ ժողովրդի արդարացի պահանջները: Թուրքական բռնակալության կողմից կազմակերպված սպանդը առաջ բերեց աշխարհի ժողովուրդների ու առաջադեմ մարդկության զայրույթը, բողոքը: Բայց Եվրոպական տերությունները ոչինչ չարեցին հայերի դրությունը բարելավելու համար: Այս երևույթը արդեն ծանոթ էր Նանսենին: Նա փաստերով մերկացնում էր մեծ տերությունների դիվանագիտական խաղերը և անկեղծորեն զարմանում էր, թե կարելի՞ է նման ժողովրդի թողնել բախտի քմահաճույքին, թողնել, որ իրականանա թուրքական վայրագ ծրագրերը: Նրա զարմանքն արդարացված էր: Նա գտնում էր, որ մեծ տերությունները ձևանում էին բարերար, հանդես էին գալիս առաջադեմ մարդկության անունից , նույնիսկ բազմապիսի խորհուրդներ էին տալիս, բայց գործով կատարում էին հակառակը՝ հղփանալով ու հարստանալով նրանց կյանքի գնով:Նանսենը ամենայն անկեղծությամբ նվիրվեց հայ ժողովրդի, ավելի կոնկրետ ՝ հայ գաղթականների դրության բարելավման գործին: Նա այդ ճանապարհին օգտագործեց իր ողջ կամքն ու խոր գիտելիքները, արտասահմանում շփվեց հայ գործիչների և օտարերկրացի հայասերների հետ ու ձգտեց կազմակերպված հունի մեջ մտնել հայ դատի արարումը: Երբ 1920 թվականի հուլիսին Ժնևում կազմակերպվեց Հայասերների միջազգային լիգան (մարդասիրական կազմակերպություն),
 Եվրոպայի ու Ամերիկայի մի շարք երկրների առաջադեմ հասարակության ներկայացուցիչների հետ միասին Նանսենը ևս ակտիվորեն մասնակցեց նրա հայանպաստ գործունեությանը: Այսպես նա իր ամբողջ հոգով ընդառաջ գնաց մոխիրներից փյունիկի պես հառնել ցանկացող ժողովրդի արդարացի խնդրանքներին և, մի կողմ դնելով իր նախկին փառքը, որոշեց ապրել ոչ միայն իր հաջողությունների ու երջանկության, այլև մյուսների համար: Ինչպես հետագայում նշում էր Լիվ Հոյեր-Նանսենը՝ (դուստրը). «Հայրս բազմիցս օգնել է գաղթականներին, սակայն նրա վրա ամենամեծ ազդեցությունը թողել է հայերի ողբերգությունը»
:
Ձևականորեն ցույց տալու համար, թե իբր հայկական հարցը մոռացության չի տրվել, եվրոպական տերությունները, հայկական հարցը, նենգափոխելով որպես հայ գաղթականության հարց, տեղափոխեցին Ազգերի Լիգա: Նանսենն ավելի մեծ հույսեր էր կապում Ազգերի լիգայի հետ: Ազգերի Լիգայի հետ Նանսենի համագործակցությունը սկսվել էր 1919 թվին միտինգի ժամանակ, երբ հինադրվեց Լիգայի հետ համագործակցող Նորվեգական կազմակերպությունը, որի նախագահ, ընտրվելով, Նանսենը կանխորոշեց ոչ միայն իր, այլ ազգերի պատկանող միլիոնավոր մարդկանց ճակատագիրը: Նանսենն ամեն ինչ անում էր Ազգերի Լիգայի վարկանիշը բարձրացնելու համար: Կոտրելով Ազգերի Լիգայի և շատ քաղաքացիների դիմադրությունը Նանսենը մեծածավալ աշխատանքներ տարավ փախստականների, գաղթականների, սովի ու հիվանդությունների ճիրաններում տառապող մարդկանց օգնություն ցույց տալու համար: Նա գտնում էր, որ առաջնահերթ խնդիր է փոքր պետություններին ուշադրություն հատկացնելն ու օգնելը:Ահա Նանսենը նման մարտավարություն էր մշակել իր գործելակերպում, երբ 1920 թվի աշնանը Ազգերի Լիգայի նստաշրջանում քննարկվում էր Հայաստանի հարցը: Նանսենն այս նստաշրջանի ժամանակ կատարեց մի հայտարարություն, որտեղ մասնավորապես նշվում էր. «Նախքան մենք այստեղ կվիճենք սահմանների հարցի շուրջ, պետք է հայ ժողովրդին փրկել ոչնչացումից, որպեսզի մարդ մնա այդ երկրում բնակվելու համար… ամեն մի օր խիստ կարևոր նշանակություն ունի: Կարող է այնպես պատահել, որ մինչ մենք այստեղ վիճում ենք, այնտեղ կոտորվի հայ ժողովուրդը»
: Ահա նման անկեղծ ու գութ առաջացնող ելույթով է հանդես գալիս Նանսենը սառնասիրտ քաղաքական գործիչների առջև: Նշենք, որ նրա կոչը շատ տեղին էր, քանի որ քեմալականները նոր հարձակումներ էին կազմակերպել և մահ էին սփռում չորս կողմը: Չնայած նրան, որ Ազգերի Լիգայի Ասամբլեան դեռ 1920 թ. սեպտեմբերին որոշում էր ընդունել վտանգազերծել Հայաստանում իրավիճակը և կայունություն ստեղծել, այնուամենայնիվ դարձյալ մանվածապատ խոստումներ տվեց առաջին նստաշրջանում: Դա պայմանավորված էր նաև այն հանգամանքով, որ Անտանտի երկրները հակախորհրդային կոմբինացիաների մեջ էին Թուրքիայի հետ: Ինչի պետք է նրանց հուզի խեղճ Հայաստանի, խեղճ հայության վիճակը: Այնուամենայնիվ 1920 թվի նոյեմբերի 22-ին Ռոբերտ Սեսիլի (որը հիմնականում կիսում էր Նանսենի գաղափարները), Վիվիանիի, Բրանտինգի, Նանսենի և այլոց ելույթներից հետո միաձայն ընդունվում է հետևյալ որոշումը «Ասամբլեան ցանկանալով համագործակցել խորհրդի հետ, հնարավոր կարճ ժամանակահատվածում վերջ դնելու համար հայկական սահմռկեցուցիչ ողբերգությանը, հրավիրում է խորհրդին համաձայնության գալ կառավարության հետ այն առումով, որպեսզի մեկ տերության հանձնարարվի անհրաժեշտ միջոցների ձեռք բերումը՝ վերջ դնելու թշնամական գործողություններին Հայաստանի և քեմալականների միջև, ապա հանձնարարել 6 հոգուց բաղկացած մի հանձնաժողովի՝ քննարկելու միջոցառումները, եթե այդպիսիք կան, որպեսզի դադարեցնի ռազմական գործողությունները քեմալականների և Հայաստանի միջև և զեկուցել ներկա Ասամբլեաին»
:
Նանսենը եվրոպական տերությունների բացարձակ անտարբերության պայմաններում այլ դիրք էր բռնել: Նա ոչ մի կերպ հանգիստ չուներ: Նա ամենուր էր: Նա փնտրում էր փրկության ուղիներ: Դեռևս 1921 թվականին, դեկտեմբերի 28-ին Երևան էին ժամանել հայ գաղթականների բարեգործական ընկերության ներկայացուցիչները, որի կազմում էին Ռուսաստանին օգնող Նանսենյան կոմիտեի անդամներ միսթր Բաքսթոնը, Հարգորտը, Ասֆրատյանը: Այս պատվիրակությունը լայնամաշտաբ ուսումնասիրություններ է կատարում Հայաստանում և տեղի իրադրության մասին արժեքավոր տեղեկություններ է հաղորդում Նանսենին: 
Նանսենը 1922 թ. Ազգերի լիգային կոչ արեց ավելի հստակեցնել տառապյալ մարդկանց վերաբերող որոշումների ընդունումը, ապա ինքը մեկնեց Ժնև: Այդ ընթացքում Հայաստանում էր գտնվում հայ գաղթականների բարեգործական ընկերության պատվիրակությունը, որը մի շարք ուսումնասիրություններ կատարեց հայ գաղթականների հետ կապված: Բացի այդ նրանք նաև ծանոթացան Պոլսի հայության ծանր վիճակին: 

Նանսենը Ժնևում գաղթականների մասին որոշ տեղեկություններ հավաքելուց հետո մեկնեց Կ. Պոլիս, ապա՝ Անկարա: Պոլսում նա հանդիպեց քաղցից ու հիվանդություններից գալարվող միմյանց խառնված գաղթականների մեծ զանգվածների: Նա կազմակերպեց պարենային և բժշկական օգնություն: Նշենք, որ Նանսենը Պոլսում էր հիմնականում հույն գաղթականների հարցով, սակայն այդ ընթացքում նա զուգահեռաբար զբաղվեց նաև հայ գաղթականների խնդրով, Թուրքիայում, Ռոդոստոյում, Ադրիանապոլսում և այլուր շրջելով՝ Նանսենն ամենուր հանդիպում էր «թուրքերից փախչող» մարդկանց, որոնք ստիպված, թողնում էին իրենց տունն ու տեղը, փախչում էին՝ դառնալով գաղթական:

Հայ ժողովրդին վերաբերող հարցերի քննարկման հաջորդ կանգառը Լոզանն էր: Լոզանի կոնֆերանսում ևս Նանսենը հանդես եկավ հայ դատի պաշտպանությամբ՝ չնայած նրան, որ Լոզանը դառնալու էր հերթական կեղծիքը: Լոզանի կոնֆերանսում Նանսենի հիմնական նպատակն էր հանդիսանում Թուրքիային ստիպել մի մարզ տրամադրել փախստական հայերի ապաստանի համար: Կարճ ասած, առաջարկվում էր ստեղծել ազգային օջախ, որ կարող էին հաստատվել իրենց հայրենիքը կորցրած՝ վտարանդի դարձած հայերը: Դեռ Ազգերի լիգայում առաջադրված Ազգային օջախ ստեղծելու առաջարկը պատկանում էր մի քանի ամերիկացիների, որոնք դա մեկնաբանում էին ամերիկյան բարի զգացմունքների արտահայտություն
: Սկզբնական շրջանում դաշնակիցները ազգային օջախ ստեղծելը համարում էին ճիշտ և գտնում, որ դա կարող էր հանդիսանալ այն երաշխիքը, որով Թուրքիան վերջնականապես կարող էր ապացուցել, որ Թուրքական կառավարությունը իրոք մտադիր է բռնել արդիականացման և առաջադիմության ուղին: Հայկական օջախի  կառավարման կարգն ընդհանուր գծերով պետք է առանձին քննարկվի ապա վերջնականապես հարցը լուծելու համար միմյանց հետ պետք է համաձայնության գային թուրքական կառավարությունը և Ազգերի լիգան: Սկզբում կարծես թե թուրքերը՝ ուշադրությամբ լսեցին առաջարկվող հարցը, սակայն ինչպես նշում է Նանսենը՝ պնդեցին իրենց հնարած մեղադրանքը: Թուրքական կողմը մասնավորապես նշում էր, որ այդպիսի Ազգային օջախները կմասնատեն թուրքական պետությունը և կհանգեցնի պետության մեջ պետության ստեղծմանը, ինչպես նաև կվնասի թուրքական պետության սուվերենությունը: Այսպիսով թուրքական կողմը եռանդուն կերպով մերժեց Թուրքիայի տերիտորիայում հայկական օջախ ստեղծելու հարցը՝ որպես փաստարկ վկայակոչելով այն իրողությունը, որ հայերն իրենց ազատ կամքով կարող են վերադառնան և բնակություն հաստատեն Թուրքիայում՝ չնայած, որ դրանից կարճ ժամանակ անց նրանք արգելեցին հայերի անցումը Թուրքիա: Այսպիսով Լոզանի կոնֆերանսը հերթական անգամ շահարկեց հայ գաղթականների հարցը: 1923 թ. հուլիսի 24-ին կնքված պայմանագրում ոչ մի խոսք չկար հայերի ու հայկական հարցի մասին: Արևմուտքի համար գոյություն ուներ միայն մեկ չափանիշ՝ մերկ շահը և բնական է, որ Թուրքիայի հետ օրեցօր ջերմացող հարաբերություններում խոսք չէր կարող լինել որևէ հայանպաստ որոշման մասին: Մեծ տերություններն այդպես թողեցին հայկական հարցը, իսկ դրա ուրվականը հանձնեցին Ազգերի լիգային, քանի որ «հոռետեսորեն» չէին ուզում հրաժարվել ժամանակ առ ժամանակ դրա մասին խոսելուց: Մեծ տերությունները երբեմն պատեհ առիթով օգտագործում էին հայկական հարցը՝ իրենց շահերի համար: Նանսենը Լոզանի կոնֆերանսի մասին արտահայտվեց հետևյալ կերպ. «Այդպիսի անփառունակ վախճան ունեցավ արևմտաեվրոպական տերությունների և Ամերիկայի երկչոտ փորձերը, նրանց՝ հայ ժողովրդին բազմիցս տրված խոստումերը ազատության և անկախության մասին, երբ պետք էր, որ նա մասնակցեր պատերազմին Անտանտի կազմում»: Այս ամենից ելնելով՝ Նանսենն ավելի վճռական քայլերի էր դիմում՝ իրական օգնություն ապահովելու համար: Ժամանակի ընթացքում որոշ չափով բարելավվեց Անդրկովկաս և Ռուսաստան գաղթած հայերի վիճակը: Տարածաշրջանում հաստատված խորհրդային իշխանությունը մի շարք քայլեր էր կատարում հայ գաղթականների դրությունը բարելավելու համար: Այս ժամանակահատվածում հայության մեծ մասը  գոյության պայմաններ էր որոնում զանազան երկրներում: Բացի այն, որ մեծ տերությունները միշտ շրջանցում էին հայկական բոլոր խնդիրները, նրանք նաև ոչ բարյացակամ էին տրամադրված իրենց երկրներում ապաստան գտած խղճուկ գաղթականների նկատմամբ: Հայ տարագիրներն իրենց ապաստանած երկրներում ամենուր հանդիպում էին դժվարությունների:Հատկապես դժվար էր Միջագետքում ապաստանած հայության, վիճակը: Այստեղ հայերը խիստ հսկողության տակ էին գտնվում: Գաղթականների բնակատեղերը սովորական վրաններ էին, որոնք շրջապատված էին փշալարերով և շատ հաճախ էին քանդվում: Այստեղ ևս մոլեգնում էին սովն ու համաճարակները, որոնց զոհ էին գնում մեծաթիվ մարդիկ: Գաղթականներին տրվում էին չնչին նպաստներ, որի դիմաց նրանք պետք է ծանր աշխատանքներ կատարեին, օրինակ մասնակցեին երկաթուղու շինարարությանը, որտեղ նրանք ենթարկվում էին արդեն իրենց համար սովորական դարձած խոշտանգումների:Ամեն անգամ հայ տարագիրներն իրենց վիճակի մասին հեռագրեր էին ուղարկում Հայաստան հայցելով իշխանությունների օգնությունը՝ իրենց հայրենիքում ապաստարան տալու հարցով: Մի քանի տարիների ընթացքում նրանցից մի մասի խնդրանքին արձագանք տրվեց, սակայն հայության որոշ բեկորներ շարունակում էին դեգերել: Նանսենը, որը ծանոթ էր այս դրությանը, կարևորում էր նրանց՝ Հայաստան տեղափոխելու հարցը: Նա իր հոգածության շրջանակներում առավ նաև աշխարհասփյուռ  հայ գաղթականությանը: Նա գտնում էր, որ աշխարհասփյուռ հայերին կենտրոնացնելը ամենաբարդ գործն է լինելու: Այս քայլն իրականացնելու համար անհրաժեշտ էր աշխարհասփյուռ հայությանը համապատասխան փաստաթղթերով ապահովելու խնդիրը: Դեռևս 1922 թ. Ժնևում Նանսենը կոնֆերանս հրավիրեց, որտեղ հայ գաղթականները մեծ թիվ էին կազմում
: Նանսենն առաջարկեց սահմանել անձնական վկայականներ, որոնք պատմության մեջ մտան «Նանսենյան անձնագիր» անվամբ: Այդ անձնագրերը քաղաքացիական իրավունք էին տալու հայերին՝ իրենց հաստատված երկրում: Այդ անձնագրերի վրա այս կամ այն երկրի գերբի փոխարեն պատկերված էր Նանսենի նկարը, և «Socie'te' des Nations» գրությունը
: Անձնագիրը երկու լեզվով էր, մեկն այն երկրի լեզուն, որտեղ բնակվում էին հայ գաղթականները՝ մյուսը ֆրանսերենով՝ որպես պետական լեզու: Այդ անձնագրերը ստացողները դառնում էին «նանսենականներ»: Անձնագրերի իրավականությունն ընդունեցին  52 երկրներ: Անձնագրերը գնում էին՝ վճարելով 5 ֆրանկ, և ամեն տարի դա պետք է վերանորոգվեր: Այդ անձնագրերից ստացվում էին եկամուտներ, որոնք օգտագործվում էին վատթար վիճակում գտնվող գաղթականներին օգնելու համար: Այսպիսով Նանսենը հանդիսացավ հայության փրկության հենասյուններից մեկը: Նրա աջակցությամբ ստեղծվեց գաղթականներին աշխատանքով ապահովելու բյուրո: Բայց աշխատանքով ապահովելու հարցը կապված էր մեծ միջոցների հետ: Այս խնդիրը լուծելու համար Նանսենը իր անձնական միջոցներից վճարեց 3000 ֆունտ՝ «շրջանառու ֆոնդ» ստեղծելու համար: 1922 թվին Արևմտահայ ազգային պատվիրակությունը դիմեց Ազգերի լիգային՝ գաղթականներին Նանսենյան անձնագրերով ապահովելու համար: Այդ պատվիրակության ղեկավար Գ. Նորատունկյանը մեկնում է Ժնև: 1923 թվի սեպտեմբերի 25-ին Ազգերի լիգայի հերթական խորհրդում վերստին քննարկվում է հայ գաղթականության հարցը: Խորհուրդը որոշում է. «խնդրել դոկտ. Նանսենին,  որ հաճի ուսումնասիրել, թե ինչ միջոցներով կարելի է հայ գաղթականներին «ապահովել անձնագրերով»
: Նորատունկյանն իր հերթին նշում է, որ Ազգերի լիգան որոշում է ընդունել 50000 հայ գաղթականների Հայաստան տեղափոխելու մասին: Սակայն այս հարցի վերաբերյալ ևս քաշքշուկներ են սկսվում: Քննարկումների ընթացքում շոշափվում էին գործին խանգարող շատ հանգամանքներ՝կապված իրենց երկրներում գոյություն ունեցող գործազուրկների թվի, գաղթականների տեղափոխման խնդրի հետ: Այնուամենայնիվ Նանսենը շարունակում էր պնդել՝ հայությանն անձնագրեր տրամադրելու վրա: Նա գտնում էր, որ դա մի կողմից կբարելավի գաղթականների դրությունը, մյուս կողմից էլ կնպաստի նրանց հայրենադարձությանը:

1924 թվականի հանվարի 21-ին Ժնևում գաղթականների գծով աշխատող Ջոնսոնին Նանսենը հեռագրում է, որ ինքն անկեղծորեն հավատացած է անձնական վկայագրերի ապահավվածության մեջ և ոգևորված է Ֆրանսիայում և Իտալիայում բնակվող հայ գաղթականներին Կովկասում տողավորելու համար: Ազգերի լիգայի խորհուրդը վերջապես 1924 թվին հաստատում է Նանսենյան նախաձեռնությունը՝ հայ գաղթականներին վկայագրեր տալու ուղղությամբ: Այդ անձնագրերը պետք է տրվեին հայրենազուրկ դարձած բոլոր գաղթականներին, ընդ որում ընչազուրկներին դրանք տրվում էին ձրի:

Նշենք, որ այդ երկրներում Նանսենյան անձնագրերը նախ շատ դժվարությամբ էին տրվում, իսկ նրանք, ովքեր ստանում էին, սահմանափակվում էին նրանց իրավունքները: Արևմուտքի երկրները ցանկացած ժամանակ կարող էին հաշվի չնստել այդ անձնագրերի հետ՝ հատուցելով տարբեր խոչընդոտներ:

Այս ընթացքում հայերը շարունակում էին արժանանալ ոչ բարյացկամ վերաբերմունքի իրենց հաստատված երկրներում: Օրինակ Լիոնում հայերին հեռացնում էին և ոչ մի օգնություն չէին ցուցաբերում այն ժամանակ, երբ նրանց դիմում էին անձնագրեր ստանալու հարցով: Այնքան մեծացան ճնշումները, որ սկսեցին աքսորել հայությանը: Ընդ որում աքսորում էին ոչ միայն ընչազուրկներին, այլ նրանց ովքեր սեփականություն ունեին: Այս վերաբերմունքի պատճառներից մեկն էլ հանդիսանում էր այն զգուշավորությունը, որ ցուցաբերում էին եվրոպացիները կոմունիստական վտանգից խույս տալու նպատակով: Նշենք, որ Ֆրանսիական կառավարությունը բարձրացրեց անձնագրերից գանձվող գումարը: Կամայականությունները Նանսենյան անձնագրերի նկատմամբ շարունակվեցին նաև հետագայում: Որտեղ «նանսենականները» իրենց չէին համարում տվյալ երկրի լիիրավ քաղաքացիներ: Անձնագրերը հատկապես կարևոր նշանակություն  Բուլղարիայի, Ռումինիայի, Հունաստանի հայ գաղթականների համար: Հետագայում ավելի հեշտացավ անձնագիր ստանալու հարցը: Ազգերի լիգայի նոր հրահանգի համաձայն, «երկար ատեն ի վեր Թուրքիայեն  հեռացած և Թուրքիո հետ իրենց բոլոր կապերը խլած հայեր են անոնք, որ փափագ հայտնեն իրավունք պիտի ունենան իրենց նանսենյան անձնագրերու վրա արձանագրելու իրենց միայն. ծննդավայրը և հայ ազգությունը»:
 Ապա անձնագրերի դիմաց գանձվող գումարները հասցվեց նվազագույնի: Նանսենի ջերմ հոգատարության շնորհիվ կյանքի երաշխիք հանդիսացող ինքնուրույնության թղթեր ստացան մոտավորապես 320.000 հայ գաղթականներ: Նանսենը կարողացավ որոշ չափով թեթևացնել հայ տարագիրների արտասահմանյան թափառական կյանքը:

Նա երբեք չէր սահմանափակվում մեկ գործ ձեռնարկելով: Այս ընթացքում նա շարունակում էր փնտրել օգնության իրական ուղիներ, արթնացնել մարդկության խիղճը: Նա փորձում էր օգնության դիմել այն երկրներին որոնց տնտեսությունը քիչ թե շատ կայուն էր, ինչպիսիք էին Կանադան, ԱՄՆ-ն և այլն: Տարիներ շարունակ հայ գաղթականության հարցը Ազգերի լիգայում ծամծմելով՝ մեծ տերությունները ոչ մի նպաստավոր որոշում չընդունեցին: Միայն 1924 թվի սեպտեմբերի 25-ին Ազգերի լիգայի հինգերորդ ընդհանուր համագումարը որոշում է, հաշվի առնելով ընթացքում ընդունված որոշումները, որոնք արտահայտել են իրենց կամքը հայ ժողովրդի հանդեպ, ուսումնասիրելով բոլոր առաջարկները, որ վերաբերում են Կովկասում և այլուր գտնվող գաղթականներին, աննպատակ էր համարում այս հարցերի վերաբերյալ որևէ կարծիք հայտնել, առանց որևէ կարծիք հայտնելու մանրամասն ուսումնասիրելու այն իրավիճակը, որում գտնվում էր հայ ժողովուրդը: Այդ պատճառով որոշվեց Հայաստան ուղարկել մի պատվիրակություն, որը մանրամասնորեն պետք է զբաղվեր հայ գաղթականության իրավիճակի ուսումնասիրությամբ, ապա նոր միայն իրականացնել նպատակահարմար քայլեր: 
Այսպիսով, Ազգերի լիգայի որոշման արդյունքում կազմվեց պատվիրակություն՝ Ֆրիտյոֆ Նանսենի գլխավորությամբ, որն էլ նպատակ ուներ քննելու հայ գաղթականներին Խորհրդային Հայաստանում տեղավորելու հարցը: Այս հարցը քննարկվում է նաև Համկ(բ)կ կենտկոմում 1925 թվի մարտի 26-ին և որոշվում է չառարկել հայ գաղթականների վերաբնակեցման համար Հայաստանում առաջարկված վայրերի նախնական ուսումնասիրության նպատակով օտարերկրյա հատուկ հանձնաժողովի գալու դեմ, պայմանով, որ այդ հանձնաժողովը պետք է համատեղ աշխատի խորհրդային կառավարության կողմից ստեղծվելիք հանձնաժողովի հետ, որոնք ընդհանուր ուսումնասիրությունների արդյունքների մասին պետք է հաշվետվություններ կայացնեն խորհրդային կառավարությանը
:
Մինչ Հայաստան ժամանելը, Նանսենն արդեն բավականաչափ տեղեկացված էր Հայաստանում տիրող դրությանը: Նա ծանոթ էր նաև այն բոլոր քայլերին, որոնք արվել էին խորհրդային իշխանության կողմից՝ հայ գաղթականների դրությունը բարելավելու համար: Այս ամենը գոհացնում էր Նանսենին և նա զգում էր, որ կարող է ստանալ որոշ սրտացավ մարդկանց օժանդակությունը, որոնք չունեն հայ ժողովրդին վերստին խաբելու նպատակ: Նա իր գոհունակությունը Չիչերինին հայտնեց 1923 թ. փետրվարի 10-ին գրած նամակում, որտեղ խնդրում էր միջոցներ ձեռնարկել հայ գաղթականներին օգնելու համար: Իսկ Չիչերինն իր հերթին նշում էր, որ կատարվում են նախապատպաստական աշխատանքներ այդ ուղղությամբ: Նանսենի Հայաստան ժամանելուց առաջ տարբեր պատվիրակությունների կատարած ուսումնասիրություններից ելնելով որոշվել էր, որ հայ գաղթականներին ցուցաբերվող օգնությունը կարող է իրականություն դառնալ միայն փոխառություններ ստանալու միջոցով (հետագայում Նանսենը ևս կհանգեր եզրակացությանը): Փոխառությունները ստանալու հիմնական օբյեկտ էին դիտվում արևմտյան երկրները: Մարդասերի իր կոչմանը հավատարիմ՝  նա անընդհատ դիմում էր մեծ տերություններին՝ հորդորելով նրանց անցնել ավելի վճռական քայլերի՝ չնայած, որ լավ գիտակցում էր, որ եվրոպացիները հենց այնպես ոչինչ չեն տալիս և նույնիսկ օգնության անվան տակ հետամտում են իրենց քաղաքական և տնտեսական շահերը: Ֆրանսիական կառավարությունն ամեն կերպ ձգտում էր իր քայլերին մասնակից դարձնել նաև անգլիական կառավարությանը: Նրանք 1924 թ. սեպտեմբերին դիմում ուղարկեցին պրեմիեր մինիստր Մաքդոնալդին (լեյբորիստ): Նրանք իրենց դիմումում նշում էին, որ անգլիական կառավարությունը պետք է օգնություն ցուցաբերի պատերազմի ժամանակ Անտանտի կողմից հանդես եկած ժողովրդին: Նրանք անամոթաբար նշում էին իրենց հայտնի տվեալները՝ կապված թուրքերի կողմից հայերի ոչնչացման հետ: Նրանք հավատում էին, որ ընդհանուր առմամբ 200.000 հայ զինվորներ էին զոհվել դաշնակիցներին օժանդակելու ժամանակ:Հաջորդ կետով նշում էին հայ գաղթականների անմխիթար վիճակի մասին (չնայած նրան, որ Միջագետքում իրենց անգլիացիներն էին անմխիթար պայմաններ ստեղծում այնտեղ հաստատված գաղթականների համար): Այս դիմումում հարկ էին համարում խոսել նաև 50.000 հայ գաղթականների տեղափոխման նախագծի մասին, որն ընդունել էր Ազգերի լիգան: Սակայն կարճ ժամանակ անց, երբ կատարվեց նրանց՝ իշխանության գալու երազանքը, անմիջապես մոռացան իրենց խոստումների մասին: Դեռ ավելին, հետագայում նրանք նշեցին, որ ոչ մի խոսք չի կարող լինել 5 մլն. լիրայի մասին «Հայերն իրավունք չունեն իրենց վնասների համար հատուցում պահանջել այդ գումարից»
: Հայերի նկատմամբ ունեցած «պարտքի» միակ զգացումն այն էր, որ նրանք անգլիական կառավարությանն առաջարկեցին որոշ գումար տրամադրել «Հայկական ֆոնդին»: Ի դեպ, դա ևս անկատար մնաց: Այս կեղծության մասին Նանսենը նշում էր, որ դա անմիջապես արտահայտվեց պահպանողականների գործողություններում: 
Նանսենի պատվիրակությունը մինչև Հայաստան հասնելը եղավ Պոլսում, Բաթումում, Թիֆլիսում, Պոլսում նրան հանդիպեց մի հայկական պատգամավորություն: Նանսենի հանձնախումբը Հայաստանի ճանապարհը բռնեց 1925 թ. հունիսի 16-ին: Նրանք Թիֆլիսից գնացքով մեկնեցին, գիշերով անցան հյուսիսային շրջաննեերով, անցան Լոռիով, իսկ առավոտյան Նանսենի առջև բացվեց Հայոց երկիրը: Սկզբնական տպավորությունը երկրի բնության վերաբերյալ անհուսադրող էր: Նա հետագայում կնշեր. «Երկիրը լերկ է առանց ծառերի: Այն չոր դեղնորակ հողն էր, որ պիտի մշակվի գաղթականների համար: Լուսամուտիս առջև բացված տեսարանը ոգևորիչ տպավորություն չէր թողնում»
: Ողջ ճանապարհին նրան անընդհատ ուղեկցում էր Մասիսը, որի յուրաքանչյուր կնճռում արտահայվում էր հայության տառապանքները: Նանսենին հիմնականում անհանգստացնում էր Հայաստանի աղքատ բուսականությունը, նրան զարմացնում էր անտառների բացակայությունը երկրում: Նա իր հանձնախմբի հետ Արաքսի մոտ մի փոքր ճանապարհորդություն կատարեց՝ ծանոթանալով Արաքսի հարթավայրին: 
Հունիսի 17-ին Նանսենն իր հանձնախմբի հետ միասին եղավ Լենինականում, որտեղից էլ սկսվեց նրա հանդիպումների շղթան: Նանսենին ամենուրեք դիմավորում էր մարդկանց հոծ բազմություն: Նրանց պաշտոնապես դիմավորեց հողագործության ժողկում Ար.Երզնկյանը, որը սկզբից ևեթ բավականին լավ տպավորություն թողեց Նանսենի վրա: Նա լցված էր այն մտայնությամբ, որ ինքն ամեն ինչ պետք է անի հայությանն օգնելու համար: Նրան անընդհատ հանգիստ չէր տալիս այն փաստը, որ հայերին շատ բան են խոստացել, բայց ոչինչ չեն տվել: Նա գտնում էր, որ եկել է գործելու հենց ամենապատեհ ժամանակը: 
1925 թվականի հունիսի 17-ին տեղի ունեցավ I նիստը՝ գաղթականների հանձնաժողովի և նանսենականների միջև: Հայկական պատվիրակության կազմում էին Ասքանազ Մռավյանը, հողժողկոմ Ար. Երզնկյանը, տարբեր մասնագետներ, թարգմանիչ Գուրգենյանը և այլն: Այս նիստի ժամանակ քննարկվեցին գրեթե բոլոր առանցքային հարցերը, տեղի ունեցան մտքերի երկկողմանի փոխանակություններ: Նանսենին և նրա ներկայացուցիչներին հիմնականում զբաղեցնում էր այն հարցը թե ինչքան գաղթահայեր կարելի է տեղավորել երկրում, ինչպիսի հողեր կան, որ կարելի է տրամադրել նրանց և ինչքան ծախս դա կպահանջի: Նա գտնում էր, որ Հայաստանում անհրաժեշտ է հարմար վայր գտնել՝ գաղթականներին այնտեղ տեղափոխելու համար՝ այդպիսի տարածք մատնանշելով Սարդարապատի դաշտը: Իսկ ինչ վերաբերում էր կազմվելիք ծրագրերին, ապա Նանսենը գտնում էր, որ դրանք կիրականացվեն բարեգործական ընկերությունների, եվրոպական պետությունների միջամտությամբ, չնայած որ նրանցից ոչ մեկը պաշտոնապես չէր հայտնել օգնություն ցուցաբերելու մասին: 
Հաջորդ օրը, հունիսի 18-ին Նանսենյան հանձնախումբը տարբեր հայ մասնագետների հետ մեկնում է Սարդարապատ՝ տեղանքն ուսումնասիրելու համար: Այդ օրը նրանք եղան նաև հայկական մի քանի քարուքանդ եղած գյուղերում: Նա ամենուր հանդիպումներ էր ունենում հայության հետ, ծանոթանում նրանց հուզող հարցերին, խնդիրներին: Նանսենը հետագայում նշում էր, որ մարդիկ ուրախ էին, բայց ինչ որ բան խանգարում էր նրանց»:

Այդ օրերին շարունակվում էին քննարկումները՝  հայ գաղթականների օգնության ծրագրերը օրակարգում ունենալով:  1925  թվի հունիսի 19-ին տեղի ունեցած գաղթականական և Նանսենյան հանձնաժողովների II նիստը: Այստեղ քննարկվեց հողահատկացումների հարցը: Երզնկյանի կողմից առաջարկվում էր ուսումնասիրել Սուրմալուի, Ալաշկերտի հովտի շրջանները: Երզնկյանը հատկապես մատնանշում էր այդ հողերի բերրի լինելը և հացահատկի մշակման համար բարենպաստությունը: Հայ գաղթականների ձգձգվող խնդրի լուծման համար տարվող բանասիրությունները Նանսենյան հանձնախմբի առաքելության կարևոր մասն էին կազմում: Այս ամենին զուգընթաց իր պատկերացումները մեր երկրի նկատմամբ ամբողջացնելու համար, նա այցելում էր տարբեր մշակութային վայրեր, ուսումնասիրում մեր մշակույթի գոհարները: 

Մշակութային օջախները որտեղ եղան Նանսենականները Էջմիածինն էր, Հռիփսիմեի և Գայանեի եկեղեցիները, Զվարթնոցը: Նանսենի վրա հատկապես մեծ տպավորություն թողեց Էջմիածնի Մայր տաճարը: Նա խիստ տպավորվեց նաև մատենադարանի ձեռագրերով, դրանց գեղեցիկ մանրանկարներով, ինչպես նաև թանգարանի այլ հավաքածուներով:

Նանսենի՝ Հայաստանում գտնվելու օրերին էր, որ տեղի ունեցավ Շիրակ ջրանցքի բացումը:Այդտեղ հավաքվել էին մարդկանց հոծ զանգվածներ, որոնք մեծ անհամբերությամբ սպսում էին ջրանցքի բացմանը: Մեծ մարդասերի սիրտը մեծ ուրախությամբ լցվեց, երբ նա ականատեսը դարձավ այստեղ հավաքված մարդկանց խնդությանը: Նա անընդհատ լուսանկարում էր և այնքան էր ոգևորվել, շատերի նման նա ևս իր լայնեզր գլխարկը նետեց հոսող ջրի մեջ, որը կարծես կենդանության երաշխիքն էր դառնալու այդ մեռած տարածքի: 
Ուսումնասիրությունների արդյունքում Նանսենի առաջ քաշած ծրագրերը հավանության արժանացան հայկական կառավարության կողմից: Նա գտնում էր, որ առաջնային խնդիրները լուծելու համար անհրաժեշտ է նախ և առաջ սկսել ավելի քիչ ծախս պահանջող ծրագրերից: Երևանից մեկնելուց առաջ բանակցությունների արդյունքում ձեռք բերած համաձայնության հիման վրա Նանսենը ներկայացրեց մոտ 50 000 հայ գաղթականների Հայաստանում տեղափոխելու վերաբերյալ հուշագիրը, որը հայտնի է Նանսենյան ծրագիր անունով
:
1925 թվի հուլիսի 1-ին իր ներկայացրած հուշագրում Նանսենը նշում էր, որ փոխառությունները, որոնք իրենք ստանան, բացառապես պետք է ծառայի գաղթականների խնդիրները լուծելու համար: Նա գտնում էր, որ Հայաստանում ջրային պաշարներ կային, ուղղակի անհրաժեշտ էր դրանք ճիշտ օգտագործել: Իսկ դա կարևոր էր:  

Նանսենը Հայաստանից մեկնելու նախօրեին շարունակում էր իր ծանոթությունները հայ ժողովրդի և նրա կերտած մշակույթի հետ: Նա այդ ընթացքում ընտրվեց Հայաստանի օգնության կոմիտեի պատվավոր անդամ: Նանսենը Հայաստանում եղած ժամանակահատվածում ձեռք բերեց նաև անձնական բարեկամներ, որոնց մեջ էին Ար. Երզնկյանը, Գուրգենյանը և այլոք, որոնք սկզբից ևեթ մեծ մարդասերի վրա թողել էին սրտացավ անձնավորությունների տպավորություն: Նանսենը մեր մշակույթին ծանոթանալու արշավի ժամանակ հանդիպեց նաև մեծանուն նկարիչ Մ. Սարյանին, հիացավ նրանկարների ջերմությամբ:

Նա Հայաստանից մեկնեց  1925 թվականի հունիսի 2-ին: Նանսենը շնորհակալություն հայտնեց կառավարությանը՝ իրենց հետազոտությունների համար բոլոր բարենպաստ պայմանները ստեղծելու և իրենց ծրագրերին ցուցաբերած ջերմության ուրախության համար: Նանսենը Հայաստանից մեկնում էր՝ Ազգերի լիգայում հայ գաղթականներին օգնելու խնդիրը նորովի ներկայացնելու պատրաստակամությամբ:

Նա մեծ եռանդով և հավատով էր լցված դեպի կատարվելիք գործը և նույնը փորձում էր ներարկել նաև մյուս գործիչներին: Նանսենի այցելությունը տարբեր կերպ էր դիտվում, չնայան նրան, որ հայ գործիչները հույսեր էին կապում Նանսենի հետ:

«Խորհրդային Հայաստան» թերթի աշխատակցի հետ ունեցած զրույցում Ար.  Երզնկյանը, որը լավատեղյակ էր գաղթականների հարցին նշում է. «մենք Նանսենին, որպես մեր և առհասարակ ԽՄ բարեկամի, անկասկած հարգանքով ենք վերաբերում և երբեք չենք կասկածում նրա բարի մտադրությունների վրա, սակայն նրա միսիայից մեծ բան չենք սպասում: Նա չէ որոշողն այդ խնդրի, այլ՝ Ազգերի 
                                                         ՎԵՐՋԱԲԱՆ
Եզրակացություն կատարելով Նանսենի հայանպաստ գործունեության մասին, պետք է նշենք, որ ուղղակի անուրանալի է նրա նվիրվածությունն ու եռանդը հայ ժողովրդին օգնելու իր բազմամյա պայքարի ընթացքում: Հյուսիսային բևեռի անձնուրաց հետազոտողի գիտական արշավանքները հաջորդում էին իրար, փառքն ինքն էր ընդառաջ գալիս նրան, ու յուրաքանչյուր նոր հայտնագործություն ավելի էր մոտեցնում դափնիների բուրմունքը: Բայց նա իր փառքի գագաթնակետին հասկացավ, որ այդ դափնիների ճանապարհը չի կարելի անցնել՝ շրջանցելով այնտեղ գտնվող անուժ ու անօգնական մարդկային խմբերին:
Նա այցելեց Հայաստան, իրավիճակին մոտիկից ծանոթացավ և Հայաստանից վերադառնալուց հետո նա շարունակեց պայքարը Ազգերի լիգայում՝ փոխառություններ ստանալու համար: Սակայն այդ քայլը ևս հանդիպեց պնդաճակատ եվրոպացիների դիմադրությանը: Վերջում, փաստորեն, Նանսենը խաբվեց իր բարի մտադրությունների մեջ՝ Ազգերի լիգայից ունեցած ակնկալությունների մեջ, որից ելնելով հետագայում Հայաստանի և հայության մասին կգրեր իր հռչակավոր «Խաբված ժողովուրդ» գիրքը:

Հայկական իր տպավորությունների, հայոց երկրի, պատմության մասին նա անդրադարձել է նաև այլ գրքերում («Հայաստանում», «Հայաստանը և Մերձավոր Արևելքը»):

Հայ դատի հենասյունը (ինչպես նրան անվանել է «Խաբված ժողովուրդ» գրքի թարգմանչուհին) երբեք չսասանվեց ոչ մի քամուց: Նա շարունակեց իր պայքարը, բայց, ավաղ, սպասված հաջողությունների չհասավ: Այսպիսով, նա կարողացավ հաղթահարել Արկտիկայի սառույցները, սակայն չկարողացավ հաղթահարել մարդկանց սրտերի սառույցը: Այնուամենայնիվ բարձրագույն գնահատականի է արժանի այն ողջ նվիրվածությունը, ողջ սերը, որը մեծ գիտնական-հումանիստը տածում էր հայության նկատմամբ: Նանսենի սիրտը դադարեց բաբախել 1930 թվի մայիսի 13-ին: Ինչպես նշել է Լիվ Նանսեն-Հոյերը (Նանսենի դուստրը). «Հայրս մեռավ հայ բառը շուրթերին, այնքան նա սիրում ու սքանչանում հայ ժողովրդով:Նանսենի մահվան առիթով գերմանական թերթերից մեկը նշեց. «Եթե Նանսենին ծնեց Նորվեգիան, նրան կորցրեց ամբողջ աշխարհը»: Իսկ սա անհերքելի ճշմարտություն է: 

